
ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 21-Ի N 1893-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածը և <<Իրավական ակտերի մասին>> Հայաստանի Հանրապետության օրենքի 70-րդ հոդվածը` Հայաստանի Հանրապետության կառավարությունը որոշում է.
1. <<Հայաստանի Հանրապետության տարածքային կառավարման նախարարության աշխատակազմ>> պետական կառավարչական հիմնարկին ամրացված Պեժո PARS մակնիշի /թողարկման տարեթիվը` 2007թ., թափքը` 19382091, շարժիչը` 12485186630, նույնականացման համարը` NAAN1MAD47E082091/ 5663.8 հազար դրամ սկզբնական արժեքով ավտոմեքենան հետ վերցնել և ամրացնել <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին:
2. Հայաստանի Հանրապետության կառավարության 2006 թվականի դեկտեմբերի 21-ի <<Հայաստանի Հանրապետության տարածքային կառավարման նախարարության աշխատակազմին գույք հանձնելու մասին>> N 1893-Ա որոշման հավելվածի 75-րդ տողի 4-րդ` <<Քանակը>> սյունակում <<4>> թիվը փոխարինել <<3>> թվով, իսկ 6-րդ` <<Ընդամենը>> սյունակում <<22655.2>> թիվը` <<16991.4>> թվով:
3. Հայաստանի Հանրապետության փոխվարչապետ, տարածքային կառավարման նախարարին և Հայաստանի Հանրապետության կառավարությանն առընթեր պետական գույքի կառավարման վարչության պետին` որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը: 
 
ՏԵՂԵԿԱՆՔ

ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 21-Ի N 1893-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության տարածքային կառավարման նախարարության հաշվեկշռում առկա Պեժո PARS մակնիշի / թողարկման տարեթիվը` 2007թ., թափքը` 19382091, շարժիչը` 12485186630, նույնականացման համարը` NAAN1MAD47E082091/ ավտոմեքենան ֆիզիկապես մաշվել է, որի արդյունքում  ավտոմեքենայի ընթացիկ սպասարկումը դարձել է խիստ ծախսատար և այն շահագործելու համար պահանջվում են ֆինանսական մեծ ներդրումներ, ուստի նպատակահարմար է նշված ավտոմեքենան դուրս գրել և հանձնել ՀՀ կառավարությանն առընթեր պետական գույքի կառավարման վարչությանը:
Միաժամանակ տեղեկացնում ենք, որ որոշման նախագծի 2-րդ կետով Հայաստանի Հանրապետության կառավարության 2006 թվականի դեկտեմբերի 21-ի <<Հայաստանի Հանրապետության տարածքային կառավարման նախարարության աշխատակազմին գույք հանձնելու մասին>> N 1893-Ա որոշման հավելվածի 75-րդ կետում անհրաժեշտ է կատարել քանակի փոփոխություն` 4-ի փոխարեն 3 հատ:
Ներկայացված որոշման նախագծի ընդունմամբ լուծում կտրվի վերոնշյալ խնդիրներին: 
Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:
Նախագծի ընդունման դեպքում բյուջեի եկամտային և ծախսային մասում փոփոխություններ տեղի չեն ունենա:
Տ Ե Ղ Ե Կ Ա Ն Ք
Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման մասին

Նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք
Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին

Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
Ե Զ Ր Ա Կ Ց ՈՒ Թ Յ ՈՒ Ն
Հայաստանի Հանրապետության կառավարության որոշման նախագծի վերաբերյալ
Նախագիծը մշակված է ՙԻրավական ակտերի մասին՚ Հայաստանի Հանրապետության օրենքի պահանջների պահպանմամբ:

